
Образец бр. 2

Иницијална проценка на влијание на регулативата

Чекор 1: Опис на проблемите, целите што ќе се остварат со нивно решавање и можните опции за решавање на проблемите

Советот на ЕУ на 14. септември 2009 година донесе нова Директива 2009/119/ЕУ за чување на задолжителни нафтени резерви, со која сметано од 31. декември 2012 година се укинуваат Директивите 73/238/ЕЕЗ и 2006/67/ЕЗ и Одлуката 68/416/ЕЕЗ со кои се наметнува обврска на земјите-челенки на Унијата да формираат, чуваат и одржуваат минимум залихи на сурова нафта и/или нафтени деривати, заради одржување на високо ниво на безбедност на снабдувањето со нафтени производи.
Со оглед дека задолжителните резерви на нафта и нафтени деривати во Република Македонија тековно се формираат и се одржуваат врз основа на Законот за задолжителни резерви на нафта и нафтени деривати („Службен весник на Република Македонија“ број 84/08, 35/11, 84/12 и 43/14), во кој се транспонирани Одлуката 68/414/ЕЕЗ и Директивите 73/238/ЕЕЗ и 2006/67/ЕЗ кои сметано од 31.12.2012 година престануваат да важат, неминовно беше да се изврши усогласување на македонското законодавство со законодавството на ЕУ во областа на енергетиката – сигурност во снабдувањето, како битна претпоставка во процесот на пристапување на Република Македонија кон Европската унија.
Во предложениот текст на новиот Закон за задолжителни нафтени резерви извршено е делумно транспонирање на Директивата 2009/119/ЕУ со која се наметнува  обврска на земјите-членки да чуваат минимум резерви на сурова нафта и/или нафтени производи. Со оглед дека одделни одредби од Директивата 2009/119/ЕУ во оваа фаза во целост или делумно се неприменливи за Република Македонија, а одделни одредби се однесуваат на прашања кои се во надлежност на меѓународни институции кон кои Република Македонија сеуште не пристапила или се однесуваат на меѓународни договори кои не се ратификувани во Република Македонија, потполната усогласеност ќе се постигне со пристапувањето на Република Македонија кон Европската Унија.

Извршеното транспонирање на наведената Директива во овој Предлог закон за задолжителни нафтени резерви воедно претставува и исполнување на обврските на Република Македонија согласно Националната програма за усвојување на правото на ЕУ од поглавјето 3.15. „Енергетика“ - 3.15.1. „Сигурност во снабдувањето.“ 
1. Опис на целите што се планираат да се постигнат со решавање на проблемите

Целите на донесувањето и примената на овој закон, се:
Снабдувањето со сурова нафта и нафтени производи во Европската унија останува многу важно прашање, особено заради зголемената концентрација на производство на нафта и намалувањето на нафтените резерви од една страна и зголемената потрошувачка на нафтени производи во светски рамки од друга страна, што придонесува за зголемен ризик од тешкотии при снабдувањето.
Со оглед на горенаведеното Европската унија настојува да воспостави интегрирана политика за енергија, комбинирајќи активности на европско ниво и на ниво на земјите-членки. За таа цел од особена важност е да се обезбеди поголемо зближување на стандардите кои се обезбедени со постојните механизми за чување на нафтени резерви во земјите-членки, поради што е донесена Директивата 2009/119/ЕУ, чија крајна цел е да се зајакне сигурноста на снабдувањето на пазарот со нафта и нафтени деривати во Унијата.

Целта на предложениот закон е преку транспонирањето на Директивата 2009/119/ЕУ, да се усогласи македонското со законодавството на ЕУ, заради обезбедување на механизми и услови за одржување на високо ниво на безбедност на снабдувањето со нафта и нафтени деривати во Република Македонија и во Унијата во целина, преку сигурни и транспарентни механизми кои се засноваат на солидарност кај земјите-членки.

Со цел да се придонесе за поефикасно извршување на законите што е во насока на исполнување на барањата за членство во Европската унија, а согласно НПАА која има за цел да овозможи реализација на главните приоритети содржани во Европското партнерство, се предлага усогласување на принципите и начинот на формирање и чување на задолжителните резеви на сурова нафта и/или нафтени деривати во форма на резерви за вонредни состојби, како и посебни резерви.

Целта на овој Предлог - закон е да обезбеди сигурност и стабилност во обезбедувањето на пазарот со нафтени деривати во случај на нарушување и пореметување на снабдувањето кое може да биде предизвикано на пазарот во Република Македонија како и заради исполнување на меѓународните обврски на Република Македонија. 

Законот, чие донесување се предлага, има за цел да ги исполни обврските за почитување на принципот на солидарност помеѓу земјите-членки.
2. Идентификација на можни решенија (опции)

Бидејќи е значајно да се зајакне сигурноста во снабдувањето со сурова нафта и нафтени деривати за да се одбегнат евентуални пречки во работењето на внатрешниот пазар, а во насока на одржување на виско ниво на сигурност на понудата на нафтени деривати во земјата, предложеното законско решение треба да овозможи стабилност во обезбедувањето на пазарот преку сигурни механизми кои истовремено се во согласност со начелата на внатрешниот пазар и конкуренцијата како и во согласност со стандардите кои се обезбедени со постојните механизми за чување на нафтени резерви во земјите-членки на ЕУ и во согласност со Директивата 2009/119/ЕУ. 

Во поглед на она што е неопходно за воспоставување на повисоко ниво на контрола и транспарентност над задолжителните нафтени резерви, се предлага постојната Дирекција за задолжителни резерви на нафта и нафтени деривати да ја продолжи својата работа како   централно тело единствено надлежно за чување, одржување и пуштање во промет на задолжителните резерви со нов назив „Македонска агенција за задолжителни нафтени резерви“, што е воедно и усогласување со називите и организационите форми на  централните тела за нафтени резерви во земјите – членки на ЕУ.

Покрај задолжителните резерви кои како резерви за вонредни состојби веќе се  предмет на постојниот Закон за задолжителни резерви на нафта и нафтени деривати, со  предложеното законско решение се отвора можност за формирање на резерви кои во Директивата се дефинирани како “посебни резерви” поставени на ниво кое независно и доброволно го одредува земјата, при што истите би се формирале опционо врз основа на одлуки на Владата на Република Македонија. 

Со оглед на потребата да се зголеми нивото на контрола и транспарентност на задолжителните нафтени резерви, во согласност со обврските од Директивата 2009/119/ЕУ, се воведуваат мерки и активности за изготвување и доставување на статистички резимеа кои се поднесуваат до Европската Комисија, меѓутоа за истите се предлага одложена примена по пристапувањето на земјата кон ЕУ.
Во однос на финансирањето и складирањето на задолжителните нафтени резерви се предлага да останат во примена веќе воспоставените механизми во Република Македонија, односно финансирањето да се врши преку уплата на надоместок за задолжителни резерви што воедно претставува применета пракса во поголемиот број земји членки на ЕУ, додека условите и начинот на складирање на нафтените резерви се прилагодени на условите и расположивите резевоарски капацитети во Република Македонија. Финансирањето и складирањето на нафтените резерви не се пропишани со предметната Директива и  реашавањето на овие прашања е оставено на диспозиција на земјите членки на ЕУ.   
Можноста за чување на дел од резервите надвор од границите на земјата останува и се применува врз основа на претходно склучени билатерални договори. Новина во предложеното решение е проширениот опфат на земјите во кои може да се чуваат овие резерви, односно покрај земјите – членки на ЕУ се воведува можност за чување на задолжителни резерви на територија на земјите членки на Енергетската заедница.   

Согласно фактот дека е потребно залихите да се на располагање доколку се појават тешкотии при снабдувањето на пазарот со нафтени деривати, предложеното законско решение треба да овозможи задолжителните резерви да се формираат на начин кој ќе овозможи државата да има овластување и капацитет да ја контролира нивната употреба на начин што ќе овозможи истите да бидат на располагање во состојби и во региони каде се најпотребни. 

           Со оглед на горенаведеното, со предложениот законски текст се уредува донесување на План за интервенција во случај на настанати тешкотии при снабдувањето со нафтени деривати и воедно овозможува земјата да направи подготовки во поглед на организациските мерки што треба да се преземат во случај на нафтена криза.
            Со предлог-законот се предлага да биде изменет називот па така од досегашниот „Закон за задолжителни резерви на нафта и нафтени деривати“ истиот да гласи „Закон за задолжителни нафтени резерви“.

Предложениот законски текст содржи и одредби со кои се уредуваат контролата и надзорот над задолжителните резерви на Република Македонија, како и прекршочни одредби. Покрај наведеното предлогот содржи одредби за органите на управување и статусот на вработените во Агенцијата за задолжителни резерви. Предлог-законот го утврдува и рокот за  формирање на задолжителните резерви до ниво утврдено со одредбите на законот, како и одложена примена на одделни обврски пропишани со истиот.

Чекор 2: Идентификација на трошоци, придобивки и влијанија 

Предложено решение (опција):

Со предложениот законски текст се врши усогласување на македонското законодавство со законодавството на ЕУ преку транспонирање на Дирекивата 2009/119/ЕУ со која се наметнува обврска на земјите-членки за чување и одржување на резерви на сурова нафта и/или нафтени деривати. 
Опис:

            Со оглед на фактот дека со транспонирањето на Директивата 2009/119/ЕУ во значителен обем се извршени измени во постојниот Закон за задолжителни резерви на нафта и нафтени деривати, предложениот текст е во форма на нов закон.
Во предложениот текст, покрај задолжителните резерви се овозможува формирање на резерви кои во европското законодавство се воведени со предметната Директива како “посебни резерви” кои може да се создаваат врз основа на одлуки на Владата на Република Македонија. Овие резерви имаат посебен правен статус за обезбедување на целосна расположливост во случи на криза. 
Во поглед на она што е неопходно за воспоставување на повисоко ниво на контрола и транспарентност над задолжителните нафтени резерви, се предлага постојната Дирекција за задолжителни резерви на нафта и нафтени деривати да ја продолжи својата работа во форма на централно тело за чување и одржување на нафтените резерви со назив „Македонска агенција за задолжителни нафтени резерви“.

Предлозите за усвојување на нов назив на законот и нов назив на централното национално тело за чување и одржување на нафтените резерви се во насока на   усогласување со називите на законите и називите на институциите во земјите–членки на ЕУ. Овие измени беа сугерирани и поддржани од консултантот од Република Словенија ангажиран преку TAIEX програмата, како и од консултантите ангажирани од Секретаријатот на енергетската заедница, експерт од Меѓународната агенција за енергетика и од Република Хрватска (coordinated assistance of experienced experts organised by the Energy Community Secretariat). 
1.Трошоци 


- Дали опцијата предвидува воведување на нови формалности во смисла на обврска за правните или физичките лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци? Ако да, наведи ги формалностите.  
НЕ. Опцијата не предвидува воведување на нови формалности и обврски за правните лица.

- Дали опцијата ќе предизвика иницијални трошоци за министерствата, другите органи на државната управа? Ако да, образложи ги трошоците.  
НЕ. Опцијата не предвидува иницијални трошоци за органите на државната управа. 


- Дали опцијата ќе предизвика континуирани трошоци за министерствата и другите органи на државната управа. Ако да, образложи ги трошоците.  
НЕ. 
Опцијата не предвидува континуирани трошоци за органите на државната управа.

- Дали опцијата ќе предизвика иницијални трошоци за правните или физичките лица? Ако да, образложи ги трошоците. 
НЕ. 
Опцијата не предвидува иницијални трошоци за правните или физички лица. 

- Дали опцијата ќе предизвика оперативни трошоци за правните или физичките лица. Ако да, образложи ги трошоците. 
НЕ. Опцијата не предвидува оперативни трошоци за правните или физички лица. Имено трошоците за финансирање ќе се обезбедуваат од надоместокот за задолжителни резерви кој го уплаќаат обврзниците пропишани со законот и истите се вкалкулирани во крајната малопродажна цена на нафтените деривати утврдена од страна на Регулаторната комисија за енергетика. Овој принцип се применува сметано од 24.11.2009 година и се предлага неговата примена да продолжи со оглед дека овој начин на финансирање на задолжителните резерви е позната и применета пракса во голем број земји членки на ЕУ.  

2. Придобивки

- Опис и опсег на финансиските придобивки за засегнати страни:
 Примената на предложениот Закон носи финансиски придобивки во случај на криза во снабдувањето со нафтени деривати, односно пуштањето на задолжителните резерви во промет по пазарни цени во случај на нафтена криза, значително ќе придонесе и непосредно ќе влијае на стабилноста на пазарот и економијата во земјата.
- Други нефинансиски придобивки за засегнати страни: 
Нефинансиската придобивка е во трајното обезбедување на механизми и услови за одржување на високо ниво на безбедност во снабдувањето со нафтени деривати во земјата и во ЕУ во целина, преку сигурни и транспарентни механизми кои се засноваат на солидарност кај земјите-членки. На овој начин се исполнуваат и меѓународните обврски на Република Македонија. 

Со овој закон се врши и усогласување на македонското законодавство со законодавството на ЕУ како битна претпоставка во процесот на пристапување на Република Македонија кон Европската унија.

Предложениот закон треба да обезбеди поголемо зближување на стандардите кои се обезбедени со постојните механизми за чување на нафтени резерви во земјите-членки и да ја приближи Република Македонија кон воспоставената интегрирана политика за енергија на Европската унија.
1. Ризици и претпоставки

Во однос на Предлог-законот нема претпоставени ризици.

2. Останати влијанија

	Тип на влијание проценето во проценка на влијание на регулативата
	
	Анализи приложени во прилог

	Влијание врз националната конкурентност
	НЕ
	НЕ

	Влијание врз социјално исклучените и ранливи групи
	НЕ
	НЕ

	Влијание и ефекти на регулативата врз родовите аспекти и еднаквоста
	НЕ
	НЕ

	Влијание врз животната средина
	НЕ
	НЕ

	Влијание/значителна политичка промена на пазарната економија вклучувајќи испитување на влијанието врз потрошувачите и конкурентноста
	НЕ
	НЕ

	Влијание врз правата на граѓаните 
	НЕ
	НЕ

	Дали предложените решенија вклучуваат значителни тешкотии за усогласување
	НЕ
	НЕ


Чекор 3: Консултации

Предлог - законот е изготвен врз основа на задолженијата од Владата на Република Македонија определени со заклучоците број 512837/1 од 10.05.2011 година, донесени на Двеста триесет и втората седница со која го задолжи Заменик претседателот на Владата и Министер за финансии да формира меѓуресорска работна група за подготовка на законскиот текст со цел да се изврши транспонирање на Директивата 2009/119/ЕУ.
При подготовка на Предлог-законот користена е експертска помош преку TAIEX програмата TAIEX experts mission бр. 48773/2012, во јуни 2012 година и експертска помош организирана и финансирана од Секретаријатот на енергетската заедница (coordinated assistance of experienced experts organised by the Energy Community Secretariat) во периодот од 28.10. – 01.11. 2013 година.  

Во текстот на Предлог – законот за задолжителни нафтени резерви имплементирани се и мислењата од: Министерство за финансии бр. 19-35101/2 од 26.11.2013, Министерство за економија бр. 12-4889/7 од 05.12.2013, Министерство за правда бр. 07-3014/4 од 18.11.2013, Регулаторна комисија за енергетика бр. 03-1919/3 од 29.11.2013, Центар за управување со кризи бр. 10-2521/5 од 21.11.2013, Државен завод за статистика бр. 02-1465/2 од 21.11.2013, Царинска управа бр. 02-044229/13-0004 од 04.12.2013 и Секретаријат за законодавство бр. 08-2017/2 од 22.04.2014 година.

Резиме на иницијалната

проценка на влијание на регулативата

1. Краток осврт на преферираното решение/опција: 

Основните решенија содржани во предложениот закон се:
Предложеното законско решение треба да овозможи стабилност во обезбедувањето на пазарот со нафтени производи, преку доверливи и транспарентни механизми кои истовремено се во согласност со начелата на внатрешниот пазар и конкуренцијата како и во согласност со стандардите кои се обезбедени со постојните механизми за чување на задолжителни резерви во земјите-членки на ЕУ и во согласност со Директивата 2009/119/ЕУ. 
Постојната Дирекција за задолжителни резерви на нафта и нафтени деривати ја продолжува својата работа како централно тело единствено надлежно за чување, одржување и пуштање во промет на задолжителните резерви со нов назив „Македонска агенција за задолжителни нафтени резерви“ што е во согласност со организационите форми на сродните институции во земјите – членки на ЕУ.

Со предложеното законско решение се овозможува формирање на “посебни резерви” поставени на ниво кое независно и доброволно го одредува земјата, а се создадаваат врз основа на одлуки на Владата на Република Македонија, односно се уредува формирање на два вида резерви и тоа „резерви за вонредни состојби“ и „посебни резерви“ при што двата вида се составен дел на задолжителните резерви.

Со оглед на потребата да се зголеми нивото на контрола и транспарентност на задолжителните резерви, во согласност со обврските од транспонираната Директива 2009/119/ЕУ се воведуваат мерки и активности за изготвување и доставување на статистички резимеа кои се доставуваат до Европската Комисија. За истите се предлага одложена примена со пристапувањето на Република Македонија кон Европската унија.
Во поглед на финансирањето и чувањето на задолжителните нафтени резерви се предлага да продолжи примената на веќе воспоставените механизми во Република Македонија. Финансирањето се врши преку надоместок за задолжителни нафтени резерви кој го уплаќаат обврзниците утврдени со закон и истиот е вкалкулиран во крајната малопродажна цена на нафтените деривати утврдена од Регулаторната комисија за енергетика. Ваков принцип претставува востановена пракса и во голем број земји-членки на ЕУ. Чувањето на задолжителните резерви е на ниво на законска обврска за отстапување на дел од расположивите резервоарски капацитети од страна на економските субјекти во земјата кои се носители на лиценци за складирање на нафтени резерви и иматели на акцизна дозвола.
Останува можноста за чување на дел од задолжителните резерви на територија на земјите членки на ЕУ врз основа на претходно склучени билатерални договори, но со проширен опфат на земји во кои може да се чуваат задолжителните резерви, односно се воведува можност за нивно чување и во земји членки на Енергетската заедница.   

Согласно фактот дека е потребно залихите да се на располагање доколку се појават тешкотии при снабдувањето со нафтени деривати на пазарот, ова законско решение треба да овозможи задолжителните резерви да се формираат на начин кој ќе овозможи државата да има овластување и капацитет да ја контролира нивната употреба. Со оглед на наведеното, со овој законски текст се предлага донесување на план за интервенција во случај на настанати тешкотии при снабдувањето со нафтени деривати што треба да овозможи земјата да направи подготовки во поглед на организациските мерки што треба да се преземат во случај на нафтена криза.

Се предлага измена на називот на досегашниот „Закон за задолжителни резерви на нафта и нафтени деривати“ во „Закон за задолжителни нафтени резерви“.

2. Имиња и презимиња на лицата одговорни за подготовка на иницијалната проценка на влијанието на регулативата и предлог законот:

За подготовка на Предлог-законот за задолжителни нафтени резерви одговорна е работната група, формирана со Решение број 04-21282/1 од 24.06.2011 и Дополнување на Решението број 04-21282/10 од 13.07.20122 година донесено од Министерот за финансии, во состав:
Добрила Трајковска – Координатор на работна група, претставник на Министерството за финансии;
Властимир Трајковски - претставник на Министерството за економија;
Јулијана Димоска – Исајловска - претставник на Регулаторната комисија за енергетика;

Весна Крстиќ - претставник на Дирекцијата за задолжителни резерви на нафта и нафтени деривати (ДЗРННД);
Катерина Царчева - Тодорова - претставник на ДЗРННД; 
Станиша Николовски - претставник на ДЗРННД;

Снежана Кртева - претставник на ДЗРННД; и

Васил Кафеџиски - претставник на ДЗРННД.

3. Повереници на Владата на Република Македонија кои ќе се вклучат во презентирање на предлог законот во Собранието на Република Македонија:

            Уљуси Бекири, Директор на Дирекцијата за задолжителни резерви на нафта и нафтени деривати.
Изјава од министерот

за иницијалната проценка на влијание на регулативата


Изјавувам дека предложениот материјал за иницијална проценка на влијанието на регулативата/ предлог закон
	1.1
	Нема влијание
	врз Буџетот на Република Македонија во висина поголема од 600.000.000 денари.

	2.
	Има влијание
	врз усогласеноста со законодавството на Европска Унија.

	3.
	Нема влијание
	врз постапките или работењето на јавната администрација / врз судството при работа со странки (правни и физички лица) или задолжување на странките од јавната администрација со дополнителен административен товар.

	4.
	Нема влијание
	врз економијата и врз обемот на државна помош.

	5.)
	Нема влијание
	врз животната средина.

	6.)
	Нема влијание
	врз социјалната положба на граѓаните.


	7.
	Направено е претходно објавување на текстот на предлогот за донесување на закон во Единствениот електронски регистар на прописи и јавно се спроведени консултации со заинтересирани страни. 

Датум на објавување:

Вклучени организации и претставници:

Свое мислење дадоа следниве организации:
	НЕ



	8.
	Сите забелешки и предлози од заинтересираните страни се земени во предвид.
	

	9.
	Предлог законот е лекториран.
	НЕ

	10.
	Спроведени се меѓуресорски консултации. 


	ДА

	11.
	Дали предлог законот предвидува управна постапка?
	ДА

	12.
	Доколку предлог законот предвидува управна постапка, дали може да се вгради начелото “молчењето значи одобрување“?
	НЕ


Изјава од министерот

Јас, Зоран Ставрески, изјавувам дека ја проучив Иницијалната проценка на влијанието на регулативата и сметам дека дава реален преглед на очекуваните придобивки и потребните трошоци врзани со секоја од идентификуваните опции за решавање на проблемот. 

Потпис на министерот:

................................................................................

Датум: .________.2014 година


